CONCELLO DE REDONDELA

ORDENANZA FISCAL REGULADORA DO IMPOSTO SOBRE
CONSTRUCCIONS, INSTALACIONS E OBRAS NO CONCELLO
DE REDONDELA

Artigo 1.- Feito imponibel.

1.- Constitue o feito imponibel do Imposto, a realizacion dentro do termo
municipal, de calquera construccidn, instalacién ou obra para a que se esixa
obtencion da correspondente licenza de obras ou urbanistica, obtivésese ou
non dita licenza, ou para a que se esixa presentacion de declaracion
responsable ou comunicacion previa, sempre que a expedicion da licenza ou a
actividade de control corresponda a este Municipio.

2.- As construccions, instalacions ou obras a que se refire o apartado anterior
poderan consistir en:

A) Obras de construccion de edificaciéns e instalacions de todas clases de
nova planta.

B) Obras de demolicion.

C) Obras en edificios, tanto aquelas que modifiquen a sua disposicion interior
como O seu aspecto exterior.

D) Alifaciéns e rasantes.
E) Obras de fontaneria e sumidoiro.
F) Obras en cemiterios.

G) Calquera outra construcion, instalacion ou obra que requiran presentacion
dunha comunicacion previa ou declaracion responsable ou no seu caso licenza
de obra ou urbanistica de acordo coa normativa vixente.

Artigo 2.- Suxeitos pasivos.

1.- Son suxeitos pasivos deste imposto, a titulo de contribuintes, as persoas
fisicas, persoas xuridicas ou entidades do artigo 35.4 da Lei 58/2003, do 17 de
decembro, Xeral Tributaria, que sexan donos da construcion, instalacion ou
obra, sexan ou non propietarios do inmoble sobre o que se realice aquela. Para
os efectos previstos no paragrafo anterior tera a consideracion de dono da
construcién, instalacion ou obra quen soporte os gastos ou o custo que
comporte a sua realizacion.

2.- No caso de que a construcion, instalacion ou obra non sexa realizada polo
suxeito pasivo contribuinte teran a condicion de suxeitos pasivos substitutos do
contribuinte quen solicite as correspondentes licenzas ou presenten as
correspondentes declaracions responsables ou comunicacions previas ou quen
realice as construcions, instalaciéns ou obras.

O substituto podera esixir do contribuinte o importe da cota tributaria satisfeita.

Artigo 3.- Base impoiibel, cuota e devengo.

1.- A base impoiiibel deste imposto constitiese polo custe real e efectivo da
construccion, instalacion ou obra.

2.- A cuota do imposto sera o resultado de aplicar a base impofibel o tipo de
gravame.

3.- O tipo de gravame sera o catro por cen.

4.- O Imposto devengase no momento de iniciarse a construccion, instalacion
ou obra, ainda que non se obtivera a correspondente licenza.

Artigo 4.- Xestion.

1.- Cando se conceda a licenza preceptiva ou se presente a declaracion
responsable ou a comunicacion previa ou cando, non solicitandose, concedido
ou denegado ainda aquela ou presentado estas, se inicie a construcion,
instalacion ou obra, practicarase unha liquidacion provisional a conta,
determinandose a base impoiible en funcién do presuposto presentado polos
interesados, sempre que o mesmo fora visado polo Colexio Oficial
correspondente; noutro caso, a base impoiible determinarase polos técnicos
municipais, dacordo co custe estimado do proxecto.

2.- A vista das construccions, instalaciéns ou obras efectivamente realizadas e
do custe real efectivo das mesmas, o Concello mediante a oportuna
comprobacién administrativa, podera modificar, no seu caso, a base imponibel
a que se refire o apartado anterior practicando a correspondente liquidacion
definitiva, e esixindo do suxeito pasivo ou reintegrandolle, no seu caso, a
cantidade que corresponda.

3.- Establécense as seguintes bonificacions sobre a cota do Imposto:

a) Ao abeiro do disposto no artigo 103. 2 do Real Decreto lexislativo 2/2004, de
5 de marzo, que aproba o texto refundido da Lei reguladora das facendas

locais, establécese unha bonificacion na cota do imposto a favor das
construcioéns, instalaciéns ou obras que sexan declaradas de especial interese
ou utilidade municipal por concorrer as circunstancias de fomento do emprego
que se detallan. Esta medida sera de aplicacidon unicamente a aqueles
supostos de implantacion dunha nova actividade econdmica ou empresarial,
asi como a aqueles outros que consistan nunha ampliaciéon das instalacions
sempre e cando implique creacion de emprego.

Correspondera dita declaracion ao Pleno da Corporacién e se acordara, previa
solicitude do suxeito pasivo, por voto favorable da maioria simple dos seus
membros.

A porcentaxe de bonificacion sera a seguinte:

- 95 por 100 pola creacion de mais de 20 postos de traballo.
- 75 por 100 pola creacion de entre 11 e 20 postos de traballo.
- 50 por 100 pola creacion de ata 10 postos de traballo.

Para gozar da bonificacion a que se refire este apartado, deberan concorrer os
seguintes requisitos:

— Para a aplicacion desta bonificacion deben concorrer as figuras de suxeito
pasivo do imposto e titular da actividade que promova o fomento do emprego.

— A solicitude de declaracidon de especial interese ou utilidade publica
municipal por fomento do emprego debera presentarse coa solicitude da
licenza de obra ou urbanistica ou declaracion responsable ou comunicacion
previa, € en todo caso, antes do inicio da execucidon de construccion,
instalacion ou obra, achegando unha memoria explicativa da viabilidade do
proxecto, na que ademais debera indicar os datos de emprego a crear e cando
a empresa estivese xa en activo, o emprego existente.

— Unha vez desfrutada esta bonificacion para un feito impofiible, sé podera
desfrutarse para os seguintes, respecto dos mesmos contribuinte e inmoble, se
transcorreran dous anos desde a finalizacién das obras que foron obxecto da
citada bonificacion.

—A solicitude debera acompafarse documentacion acreditativa de que se
cumpren os requisitos previstos no presente apartado.

— A construcion, instalacién ou obra debera estar radicada no termo municipal
de Redondela e ha de constituir o centro de traballo no que se adoptan as
medidas de fomento do emprego.

— As contratacions deberan supofier un incremento de persoal. No caso de
actividades xa existentes, habera de xustificarse que nos dous anos anteriores
non houbo diminucion de persoal no conxunto dos centros de traballo
radicados no municipio de Redondela, ou no caso de existir diminucion, esta
fose recuperada no momento de solicitar a bonificacion. En relacion as
contratacions efectuadas polo solicitante da bonificacion, haberan de
observarse os seguintes extremos:

— As contratacions deberan xustificarse cos documentos acreditativos dos
contratos de traballo e das cotizacions sociais no momento da presentacion da
comunicacién previa do inicio de actividade.

— Habera de xustificarse a condicion de desempregados nos seis meses
anteriores a contratacion e a inexistencia de relacién laboral coa persoa fisica
ou xuridica contratante durante os doce meses anteriores a data da
contratacion.

— As contratacions deberan ser por unha xornada minima de 30 horas
semanais.

— As persoas contratadas non deben rexeitar oferta de emprego adecuada nin
negarse a participar, salvo causa xustificada, en accions de emprego.

— Os contratos poderan ser:

— Indefinidos: Haberan de selo a xornada completa e manterse, xunto coa
media do persoal de traballadores da actividade, polo menos durante un
periodo de dous anos a partir da sua contratacién. Considerarase incremento
de persoal a consolidacion de contratos temporais previamente existentes co
compromiso de permanencia anterior.

— Temporais: Haberan de selo por unha duraciéon minima dun ano. Neste tipo
de contratos, como requisitos adicionais dos contratados, haberan de terse en
conta os seguintes aspectos:

a) Ser maior de 30 anos, con cargas familiares e non percibir prestacion
algunha por desemprego.

b) Ser maior de 45 anos, beneficiarios da renda activa de insercion e esgotar
as prestacions ordinarias de desemprego.

Para poder gozar da bonificacion prevista no presente apartado, o suxeito
pasivo beneficiario debera estar ao corrente no pago das suas débedas coa
Facenda Municipal e nas cotas correspondentes a Seguridade Social.

O goce definitivo da presente bonificacién quedara condicionado, asi mesmo,
ao compromiso, por parte do titular da actividade, de que non se producira o
peche dos centros de traballo, por traslado a outro termo municipal ou outro
Estado, no prazo dos tres anos seguintes a concesion da bonificacion.

Non procedera a aplicacién de bonificacién algunha se como consecuencia das
devanditas construciéns, instalacibns ou obras sancionasese a comision
dalgunha infraccidn urbanistica.

Non se aplicaran bonificacions sobre a cota liquidada como consecuencia das
actuacions da inspecciéon de tributos nas que se determine unha base
imponible superior a declarada polo suxeito pasivo ao final das construcions,
instalacions e obras.

Nos casos en que como consecuencia da inspeccion tributaria realizada a base
imponible, é dicir o custo real e efectivo final, fora superior en mais dun 5% a
declarada polo suxeito pasivo como custo real e efectivo, perderase a
bonificacion que se puido conceder ou aprobar con anterioridade.

Asi mesmo, a recadacion do imposto en periodo executivo e polo
procedemento administrativo de prema, determinara tamén a perda da
bonificacidon que se puido conceder ou aprobar con anterioridade.

O Concello de Redondela comprobara, mediante o previo requirimento da
oportuna documentacion, que se mantiveron os requisitos esixidos para a
bonificacion prevista no presente artigo. En caso de incumprimento das
mesmas, perderase a bonificacion concedida, procedéndose a regularizacion
da situacion tributaria

b) Bonificacion do 25 por 100 para as construcions, instalacions ou obras
referentes a vivendas de proteccion oficial.

A bonificacion prevista neste apartado aplicarase a cota resultante de aplicar,
no seu caso, as bonificaciéns indicadas no apartado a).

4.- O Concello podera esixir este Imposto en réxime de autoliquidacion.

Artigo 5.- Inspeccion e recadacion.

A inspeccion e recadacion do Imposto realizarase de acordo co previsto na Lei
xeral tributaria e nas demais Leis do Estado reguladoras da materia, asi como
nas disposicidns dictadas para o seu desenrolo.

Artigo 6. - Infraccidns e sancions.

En todo o relativo a calificacion das infracciéns tributarias asi como a
determinacién das sancions que polas mesmas correspondan a cada caso,
aplicarase o réxime regulado na Lei xeral tributaria e nas disposicions ca
complementan e desenrolan.

Disposicién final:

Esta ordenanza fiscal entrara en vigor o dia da sua publicacion no Boletin
oficial da provincia de Pontevedra, e comezara a aplicarse a partir do dia
seguinte a sua publicacion, permanecendo en vigor até a sua modificacion ou
derrogacién expresa.

Publicacions Boletin Oficial da Provincia de Pontevedra:

+ BOP numero 299 do 27.12.1989
« BOP numero 95 do 19.05.1994
« BOP numero 241 do 15.12.2003
« BOP numero 247 do 26.12.2007
« BOP numero 93 do 15.05.2018

e BOP numero 156 do 14.08.2018

